Նախագիծ
---------------------

արձանագրային
ՀԱՆՐԱԿՐԹԱԿԱՆ ԾՐԱԳԻՐ (ԾՐԱԳՐԵՐ) ԻՐԱԿԱՆԱՑՆՈՂ ՈՉ ՊԵՏԱԿԱՆ ԿԱԶՄԱԿԵՐՊՈՒԹՅՈՒՆՆԵՐԻՆ ՊԵՏԱԿԱՆ ՍԵՓԱԿԱՆՈՒԹՅՈՒՆ ՀԱՆԴԻՍԱՑՈՂ ԱՆՇԱՐԺ ԳՈՒՅՔ ՆՎԻՐԱԲԵՐԵԼՈՒ ՍԿԶԲՈՒՆՔՆԵՐԻՆ ԵՎ ՉԱՓԱՆԻՇՆԵՐԻՆ ՀԱՎԱՆՈՒԹՅՈՒՆ ՏԱԼՈՒ ՄԱՍԻՆ
-----------------------------------------------------------------------------------------------------

Հայաստանի Հանրապետության կառավարության 2009 թվականի հունվարի 29-ի նիստում հավանության արժանացած՝ <<Հայաստանի Հանրապետությունում պետություն-մասնավոր հատվածների համագործակցության>> հայեցակարգին համապատասխան`

1. Հավանություն տալ հանրակրթական ծրագիր (ծրագրեր) իրականացնող ոչ պետական կազմակերպություններին պետական սեփականություն հանդիսացող անշարժ գույք նվիրաբերելու սկզբունքներին և չափանիշներին` համաձայն հավելվածի:

2. Հայաստանի Հանրապետության կառավարությանն առընթեր պետական գույքի կառավարման վարչության պետին` Հայաստանի Հանրապետության կրթության և գիտության նախարարի հետ համատեղ երկամսյա ժամկետում Հայաստանի Հանրապետության կառավարության հաստատմանը ներկայացնել հանրակրթական ծրագրեր իրականացնող ոչ պետական կազմակերպություններին պետական սեփականություն հանդիսացող անշարժ գույք նվիրաբերելու կարգը, ներառելով կրթական (ուսումնական) գործընթացին նպաստող ներդրումային ծրագրին ներկայացվող պահանջների,  ներդրումների փուլայնության, մոնիտորինգի և գնահատման, ներդրումների կատարման հաշվետվության, այդ կազմակերպությունների լուծարման դեպքում նվիրաբերվող կամ նվիրաբերված անշարժ գույքի նկատմամբ պետական սեփականության վերականգնման վերաբերյալ դրույթներ:

ՀՀ կառավարությանն առընթեր  պետական գույքի կառավարման վարչության պետ Արման Սահակյան
Հավելված
ՀՀ կառավարության
արձանագրային որոշման
ՍԿԶԲՈՒՆՔՆԵՐ ԵՎ ՉԱՓԱՆԻՇՆԵՐ
ՀԱՆՐԱԿՐԹԱԿԱՆ ԾՐԱԳԻՐ (ԾՐԱԳՐԵՐ) ԻՐԱԿԱՆԱՑՆՈՂ ՈՉ ՊԵՏԱԿԱՆ ԿԱԶՄԱԿԵՐՊՈՒԹՅՈՒՆՆԵՐԻՆ  ՊԵՏԱԿԱՆ  ՍԵՓԱԿԱՆՈՒԹՅՈՒՆ  ՀԱՆԴԻՍԱՑՈՂ
ԱՆՇԱՐԺ ԳՈՒՅՔ ՆՎԻՐԱԲԵՐԵԼՈՒ

1. Հանրակրթական ծրագիր (ծրագրեր) իրականացնող ոչ պետական ուսումնական կազմակերպությանը (այսուհետ` կազմակերպություն) պետական սեփականություն հանդիսացող անշարժ գույք նվիրաբերելու նպատակը հանրակրթության ոլորտում նպատակային գործունեություն ծավալող կազմակերպություններին պետականորեն աջակցելու միջոցով մատուցվող կրթական ծառայությունների որակի բարձրացմանը նպաստելն է:

2.  Կազմակերպությանն անշարժ գույք նվիրաբերելու պայմանն է այդ գույքը միայն կրթական նպատակներով օգտագործելը` բացառելով հետագա օտարման,   վարձակալությամբ կամ անհատույց օգտագործման իրավունքով տրամադրման հնարավորությունը:

3. Պետական սեփականություն հանդիսացող անշարժ գույքը կազմակերպությանը նվիրաբերվում է Հայաստանի Հանրապետության կառավարության կողմից հաստատված հանրակրթական ծրագրեր իրականացնող ոչ պետական կազմակերպություններին պետական սեփականություն հանդիսացող անշարժ գույք նվիրաբերելու կարգին համապատասխան: 
4. Պետական  սեփականություն հանդիսացող անշարժ գույքն առաջնահերթ նվիրաբերվում է այն կազմակերպություններին, որոնց Հայաստանի Հանրապետության կառավարությունն արդեն իսկ անհատույց օգտագործման կամ վարձակալության իրավունքով՝ կազմակերպության կանոնադրությամբ նախատեսված կրթական գործունեության նպատակով օգտագործելու պայմանով, հատկացրել է համապատասխան անշարժ գույք:

5. Հայաստանի Հանրապետության կառավարության կողմից որպես նվիրաբերություն անշարժ գույք ստանալու համար կազմակերպությունը պետք է բավարարի հետևյալ չափանիշներին`

1) հանրակրթության ոլորտում ունենա առնվազն 10 տարվա գործունեություն,

2) շրջանավարտների միասնական ավարտական քննությունների ցուցանիշները միասնական քննությունների անցկացման վերջին հինգ տարիների ընթացքում պետք է առնվազն հավասար լինեն հանրապետական միջին ցուցանիշներին,

3) կազմակերպության վերջին հինգ տարիների ներքին և արտաքին գնահատման ցուցանիշները պետք է առնվազն հավասար լինեն հանրապետական միջին ցուցանիշին,

4) <<Գիտելիքների գնահատման և թեստավորման կենտրոն>> ՊՈԱԿ-ի կողմից անցկացված ընթացիկ առարկայական ստուգարք-քննությունների արդյունքներով կազմակերպության սաների միջին գնահատականները պետք է վերջին հինգ տարիների ընթացքում առնվազն հավասար լինեն հանրապետական միջին ցուցանիշներին, 

5) կազմակերպության մանկավարժական-մեթոդական նորարարական գործունեությունը (այդ թվում` տեղեկատվական տեխնոլոգիաները կրթական գործընթացում արդյունավետորեն կիրառելու, դասագրքեր, ուսումնական ձեռնարկներ հեղինակելու մասով) պետք է ճանաչված և արժևորված լինի կրթության ոլորտի պետական կառավարման լիազորված մարմնի կողմից` համաձայն Հայաստանի Հանրապետության կառավարության 2010 թվականի սեպտեմբերի 3-ի <<Հայաստանի Հանրապետության հանրակրթական ուսումնական հաստատության գործունեության ներքին և արտաքին գնահատման չափանիշները և իրականացման կարգը հաստատելու մասին>>  N 1334-Ն որոշմամբ հաստատված կարգի:

6. Անկախ սույն հավելվածի 5-րդ կետի պահանջներից, պետական սեփականություն հանդիսացող անշարժ գույք կարող է նվիրաբերվել նաև միջազգային բակալավրիատի դպրոցների համակարգում ընդգրկված կամ այդ համակարգում ընդգրկվելու գործընթացի 2-րդ փուլում գտնվող կազմակերպություններին:
7. Հայաստանի Հանրապետության կառավարությունը կարող է մերժել կամ թույլատրել նվիրաբերությամբ գույքի հանձնումը կազմակերպություններին` հաշվի առնելով նաև կրթության ոլորտում իրականացվող քաղաքականությունը և առաջնահերթությունները:
<<ՀԱՆՐԱԿՐԹԱԿԱՆ ԾՐԱԳԻՐ (ԾՐԱԳՐԵՐ) ԻՐԱԿԱՆԱՑՆՈՂ ՈՉ ՊԵՏԱԿԱՆ ԿԱԶՄԱԿԵՐՊՈՒԹՅՈՒՆՆԵՐԻՆ ՊԵՏԱԿԱՆ ՍԵՓԱԿԱՆՈՒԹՅՈՒՆ ՀԱՆԴԻՍԱՑՈՂ ԱՆՇԱՐԺ ԳՈՒՅՔ ՆՎԻՐԱԲԵՐԵԼՈՒ ՍԿԶԲՈՒՆՔՆԵՐԻՆ ԵՎ ՉԱՓԱՆԻՇՆԵՐԻՆ ՀԱՎԱՆՈՒԹՅՈՒՆ ՏԱԼՈՒ ՄԱՍԻՆ>> ՀՀ ԿԱՌԱՎԱՐՈՒԹՅԱՆ ԱՐՁԱՆԱԳՐԱՅԻՆ ՈՐՈՇՄԱՆ ՆԱԽԱԳԻԾ
ԻՐԱՎԱԿԱՆ  ԱԿՏԻ  ՀԻՄՆԱՎՈՐՈՒՄԸ 

1. Անհրաժեշտությունը

<<Հանրակրթական ծրագիր (ծրագրեր) իրականացնող ոչ պետական կազմակերպություններին պետական սեփականություն հանդիսացող անշարժ գույք նվիրաբերելու սկզբունքներին և չափանիշներին հավանություն տալու մասին>> ՀՀ կառավարության  արձանագրային որոշման նախագիծը մշակվել է ելնելով պետական սեփականություն հանդիսացող անշարժ գույքի նվիրաբերման չափանիշները հստակեցնելու  անհրաժեշտությունից և պետություն-մասնավոր հատված համագործակցության հայեցակարգի մի շարք դրույթներից:

2. Ընթացիկ իրավիճակը և խնդիրները
<<Հանրակրթական ծրագիր (ծրագրեր) իրականացնող ոչ պետական կազմակերպություններին պետական սեփականություն հանդիսացող անշարժ գույք նվիրաբերելու սկզբունքներին և չափանիշներին հավանություն տալու մասին>> ՀՀ կառավարության  արձանագրային որոշման նախագծի  ընդունումը պայմանավորված է հանրակրթական ոլորտում նպատակ իրականացնող կազմակերպություններին պետականորեն աջակցելու միջոցով մատուցվող կրթական ծառայությունների որակի բարձրացմամբ:

Արձանագրային որոշման նախագծով առաջարկվում է ներկա փուլում պետական սեփականություն հանդիսացող անշարժ գույքը նվիրաբերվի այն կազմակերպություններին, որոնց ՀՀ կառավարությունն արդեն իսկ հատկացրել է անհատույց օգտագործման կամ վարձակալության, ինչպես նաև նվիրաբերումը նախատեսվում է իրականացնել ներդրումային ծրագրի առկայության պարագայում:

3. Տվյալ բնագավառում իրականացվող քաղաքականությունը 

ՀՀ իրավական ակտերով (բացառությամբ ՀՀ քաղաքացիական օրենսգրքի հոդված 605-ի) տվյալ հարաբերությունները կանոնակարգված չեն: 

4. Կարգավորման նպատակը և բնույթը
Պետական սեփականություն հանդիսացող անշարժ գույքը հանրակրթական ծրագրեր իրականացնող կազմակերպություններին նվիրաբերելու դեպքերի համար նախատեսվում է սահմանել չափանիշներ, որոնք կընդգծեն կարգավորման շրջանակը և թույլ կտան խուսափել հնարավոր ռիսկերից:

5. Նախագծի մշակման գործընթացում ներգրավված ինստիտուտները և անձինք

Նախագիծը մշակվել է ՀՀ կառավարության աշխատակազմի սոցիալական վարչությունում՝ ՀՀ կրթության և գիտության նախարարության, ՀՀ կառավարությանն առընթեր պետական գույքի կառավարման վարչության, <<Անանիա Շիրակացի>> կրթահամալիրի և <<Քվանտ>> վարժարանի ներկայացուցիչների մասնակցությամբ:

6. Ակնկալվող արդյունքը

Պետական սեփականություն հանդիսացող անշարժ գույքի նվիրաբերման հարաբերությունների կանոնակարգում՝ պետություն-մասնավոր հատված հարաբերությունները որակական ավելի բարձր փուլ տեղափոխելու և սոցիալական արդյունք ստանալու ակնկալիքով:

7. Այլ տեղեկություններ չկան: 

Չկան

<<Հանրակրթական ծրագիր (ծրագրեր) իրականացնող ոչ պետական կազմակերպություններին պետական սեփականություն հանդիսացող անշարժ գույք նվիրաբերելու սկզբունքներին և չափանիշներին հավանություն տալու մասին>> ՀՀ կառավարության արձանագրային որոշման նախագծի ընդունման դեպքում պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումներ կամ նվազեցումներ տեղի չեն ունենա: 

	Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին տեղեկանք

	1
	Այլ իրավական ակտերում փոփոխությունների և/կամ լրացումների անհրաժեշտությունը

	
	Նախագծի ընդունման դեպքում այլ իրավական ակտերում փոփոխություններ և/կամ լրացումներ կատարելու անհրաժեշտություն չի առաջանա: 

	2
	Միջազգային պայմանագրերով ստանձնած պարտավորությունների հետ համապատասխանությունը

	
	Նախագիծը չի հակասում միջազգային պայմանագրերով ստանձնած 

արտավորություններին և չի առաջացնում նոր պարտավորություններ:

	3
	Այլ տեղեկություններ (եթե այդպիսիք առկա են)

	
	Չկան:


	Տեղեկանք հասարակության մասնակցության մասին

	1
	Հասարակությանը նախագծի վերաբերյալ իրազեկումը

	
	<<Հանրակրթական ծրագիր (ծրագրեր) իրականացնող ոչ պետական կազմակերպություններին պետական սեփականություն հանդիսացող անշարժ գույք նվիրաբերելու սկզբունքներին և չափանիշներին հավանություն տալու մասին>> ՀՀ կառավարության արձանագրային որոշման նախագիծը տեղադրվել է ՀՀ կառավարությանն առընթեր պետական գույքի կառավարման վարչության ինտերնետային պաշտոնական կայքում՝ www.spm.am – ում: 

	2
	Հասարակության մասնակցությունը նախագծմանը և/կամ քննարկումներին

	
	Այդպիսի մասնակցության անհրաժեշտություն չի առաջացել:

	3
	Այլ տեղեկություններ (եթե այդպիսիք առկա են)

	
	Չկան:


Ա Մ Փ Ո Փ Ա Թ Ե Ր Թ
<<ՀԱՆՐԱԿՐԹԱԿԱՆ ԾՐԱԳԻՐ (ԾՐԱԳՐԵՐ) ԻՐԱԿԱՆԱՑՆՈՂ ՈՉ ՊԵՏԱԿԱՆ ԿԱԶՄԱԿԵՐՊՈՒԹՅՈՒՆՆԵՐԻՆ ՊԵՏԱԿԱՆ ՍԵՓԱԿԱՆՈՒԹՅՈՒՆ ՀԱՆԴԻՍԱՑՈՂ ԱՆՇԱՐԺ ԳՈՒՅՔ ՆՎԻՐԱԲԵՐԵԼՈՒ ՍԿԶԲՈՒՆՔՆԵՐԻՆ ԵՎ ՉԱՓԱՆԻՇՆԵՐԻՆ ՀԱՎԱՆՈՒԹՅՈՒՆ ՏԱԼՈՒ ՄԱՍԻՆ>> ՀՀ ԿԱՌԱՎԱՐՈՒԹՅԱՆ ԱՐՁԱՆԱԳՐԱՅԻՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՇԱՀԱԳՐԳԻՌ ՊԵՏԱԿԱՆ ՄԱՐՄԻՆՆԵՐԻՑ ՍՏԱՑՎԱԾ ԱՌԱՐԿՈՒԹՅՈՒՆՆԵՐՆ ՈՒ ԱՌԱՋԱՐԿՈՒԹՅՈՒՆՆԵՐԸ

	Առարկության, առաջարկության հեղինակը,

գրության համարը, գրության ստացման ամսաթիվը
	Առարկության, առաջարկության բովանդակությունը
	Եզրակացու-թյուն
	Կատարված փոփոխությունները

	1
	2
	3
	4

	1. ՀՀ ֆինանսների նախարարություն, 

№ EE72-7201-5EEB,

12.03.2013թ.
	1.«Իրավական ակտերի մասին» Հայաստանի Հանրապետության օրենքի (այսուհետ` Օրենք) 43-րդ հոդվածի 4-րդ կետի դրույթների համաձայն,  եթե իրավական ակտը ի կատարումն կամ համաձայն նույն կամ ավելի բարձր իրավաբանական ուժ ունեցող իրավական ակտի կամ դրա մասի է ընդունվում, ապա ընդունվող իրավական ակտի նախաբանում հղում է կատարվում այդ իրավական ակտին:

Նախագծի նախաբանում հղում է կատարվում «Պետական և մասնավոր հատվածի համագործակցության մասին» Հայաստանի Հանրապետության օրենքին, սակայն նման օրենք գոյություն չունի: Օրենքի 46-րդ հոդվածի 3-րդ մասի համաձայն  օրենքով սահմանված կարգով չհրապարակված կամ ուժի մեջ չմտած նորմատիվ իրավական ակտերն իրավաբանական ուժ չունեն (իրավական հետևանքներ չեն առաջացնում և իրավահարաբերությունների կարգավորման համար իրավական հիմք չեն):

2. Օրենքի 37-րդ հոդվածի 5-րդ մասի համաձայն իրավական ակտով հաստատվող առանձին բաղկացուցիչ մասերը` կանոններ, կանոնադրություններ, կարգեր, հրահանգներ, պարզաբանումներ, պայմաններ, գնացուցակներ, ցուցակներ, ցանկեր, կազմեր, աղյուսակներ, գրաֆիկներ, քարտեզներ, գծապատկերներ և այլն, ձևակերպվում են հավելվածների ձևով, իսկ  41-րդ հոդվածի 8-րդ մասով` օրենքով իրավական ակտին վերաբերող դրույթները կիրառվում են նաև դրանց մասերի վրա, ուստի Նախագծի 1-ին կետով հաստատվող հավելվածի վերնագիրն անհրաժեշտ է համապատասխանեցնել Օրենքի 40-րդ հոդվածի 3-րդ մասին, համաձայն որի` իրավական ակտի վերնագիրը գրվում է մեծատառերով: 
	1.Ընդունվել է: 

2.Ընդունվել է: 


	1.Նախագիծը լրամշակվել է: 

2.Նախագիծը լրամշակվել է:



	2. ՀՀ կրթության և գիտության նախարարություն, 

№ 01/12.2/2864-13,

12.03.2013թ.
	Առաջարկում է նախագծի  հավելվածի 5-րդ կետի 2)-րդ ենթակետում «տարիներին» բառի փոխարեն կարդալ «վերջին հինգ տարիների ընթացքում»  բառերը:
	1. Ընդունվել է:  
	1.Նախագիծը լրամշակվել է:

Նույն (վերջին հինգ տարիների ընթացքում) պայմանը սահմանվել է նաև 5-րդ կետի 4)-րդ ենթակետի համար: 

	3. ՀՀ արդարադատու-թյան  նախարարութ-յուն,

№ 01/1544-13,

21.03.2013թ.
	1.Որոշման նախագիծը (այսուհետ՝ նախագիծ) համապատասխանում է Հայաստանի Հանրապետության Սահմանադրությանը:



2. Նախագիծը չի համապատասխանում ավելի բարձր իրավաբանական ուժ ունեցող իրավական ակտերի դրույթներին:Այսպես` նախագծի 2-րդ կետով հանձնարարականներ են տրվում ՀՀ  հանրապետական գործադիր մարմինների ղեկավարներին, մինչդեռ ՀՀ կառավարության արձանագրային որոշումն իրավական ակտ չէ և դրանով պետական կառավարման մարմիններին հանձնարարականներ չեն կարող տրվել: Այդ առումով գտնում ենք, որ անհրաժեշտ է ՀՀ կառավարության արձանագրային որոշման փոխարեն ներկայացնել ՀՀ կառավարության նորմատիվ որոշման նախագիծ, քանի որ նախագծում խոսքը պետք է գնա անշարժ գույքը նվիրաբերելու սկզբունքներն ու չափանիշները հաստատելու, ոչ թե դրանց հավանություն տալու մասին: Հիշյալ առաջարկությունը բխում է «Իրավական ակտերի մասին» ՀՀ օրենքի 2-րդ հոդվածի պահանջներից, քանի որ նախագիծը նորմատիվ բնույթի դրույթներ է պարունակում:  

3. Նախագծում իրավական այլ ակտերի նորմերի անհարկի կրկնություններ առկա չեն:

4. Նախագծում առկա են հստակեցման և խմբագրման կարիք ունեցող դրույթներ: Այսպես` 

1) նախագծի 2-րդ կետում «համատեղ» բառից հետո անհրաժեշտ է լրացնել «որոշումն ուժի մեջ մտնելուց հետո» բառերը:

2) Նախագծի հավելվածի 3-րդ կետով նախատեսված են դրույթներ, որոնց համաձայն` պետական սեփականություն հանդիսացող անշարժ գույքը կազմակերպությանը նվիրաբերվում է համապատասխան ներդրումային ծրագրի առկայության դեպքում: Այդ առումով անհրաժեշտ է հստակեցնել ներդրումային ծրագրի այն չափանիշները, որոնց առկայության պայմաններում պետական սեփականություն հանդիսացող անշարժ գույքը կարող է նվիրաբերվել կազմակերպությանը: Հակառակ դեպքում` ստացվում է, որ ցանկացած ներդրումային ծրագրի առկայության պայմաններում անշարժ գույքը կարող է նվիրաբերվել կազմակերպությանը: Ելնելով վերոգրյալից` գտնում ենք, որ «համապատասխան ներդրումային ծրագիր» արտահայտությունը հստակեցման կարիք ունի: 

3) Հավելվածի 5-րդ կետի 5-րդ ենթակետով նախատեսված են դրույթներ, որոնց համաձայն` մանկավարժների մանկավարժական-մեթոդական նորարարական գործունեությունը պետք է ճանաչված և արժևորված լինի կրթության պետական կառավարման լիազորված մարմնի կողմից: Այդ առումով անհրաժեշտ է հստակեցնել, թե ինչ չափանիշներով պետք է ճանաչվի և արժևորվի մանկավարժների մանկավարժական-մեթոդական նորարարական գործունեությունը: 

4) Հավելվածի 6-րդ կետում անհրաժեշտ է հստակեցնել, թե որոնք են միջազգային բակալավրիատի դպրոցները, ինչպես նաև այդ դպրոցների համակարգում ընդգրկված կամ այդ համակարգում ընդգրկվելու գործընթացի 2-րդ փուլում գտնվող կազմակերպությունները: 

5. Նախագիծն իր մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետով նախատեսված որևէ կոռուպցիոն գործոն չի պարունակում:

6. Օրենսդրական տեխնիկայի կանոնները մասամբ պահպանված չեն: Այսպես` 

1) նախագծի նախաբանում հղում է կատարվում «Պետական և մասնավոր հատվածի համագործակցության մասին» ՀՀ օրենքին, մինչդեռ հիշյալ վերնագրով  օրենք գոյություն չունի: Այդ առումով անհրաժեշտ է վերանայել նախագծի նախաբանը՝ նկատի ունենալով «Իրավական ակտերի մասին» Հայաստանի Հանրապետության օրենքի 43-րդ հոդվածի 6-րդ մասի պահանջները:

2) Նախագիծն անհրաժեշտ է խմբագրել և համապատասխանեցնել «Իրավական ակտերի մասին» Հայաստանի Հանրապետության օրենքի 36-րդ հոդվածի պահանջներին: 

3) Նախագծի հավելվածի վերնագրում` «կազմակերպություններին» բառից հետո,  անհրաժեշտ է լրացնել «պետական սեփականություն հանդիսացող» բառերը: Հիշյալ առաջարկությունը բխում է «Իրավական ակտերի մասին» Հայաստանի Հանրապետության օրենքի 40-րդ հոդվածի 1-ին մասի պահանջներից:

7. Նախագիծն անհրաժեշտ է համաձայնեցնել ՀՀ կրթության և գիտության նախարարության և ՀՀ ֆինանսների նախարարության հետ: 

8.Նախագիծն անհրաժեշտ է համապատասխանեցնել սույն եզրակացության 2-րդ, 4-րդ, 6-րդ և 7-րդ կետերին:
	2. Չի ընդունվել:

4. Ընդունվել է մասամբ: 

6. Ընդունվել է: 

7. Ընդունվել է: 
	2. ՀՀ կառավարության արձանագրային որոշմամբ կամ այլ իրավական ակտով հարաբերությունները կանոնակարգելու վերաբերյալ դիրքորոշումը հստակեցնելու համար   վարչությունը դիմել է ՀՀ կառավարություն:

4. 1)-ին և 2)-րդ ենթակետերում նշված առաջարկությունները հաշվի են առնվել, իսկ 3)-րդ և 4)-րդ ենթակետերում նշվածները կարող են հաշվի առնվել միայն ՀՀ կրթության և գիտության նախարարության կողմից:

6. Նախագիծը լրամշակվել է:

7. Նախագիծը համաձայնեցվել է տվյալ նախարարությունների հետ: 




















